
Referat til 2. ordinære bestyrelsesmøde 2020 

Piffissaq Sumiiffillu 3. juni 2020, kl. 10.00-12.00  skype/GE  

 

Peqataasut Karsten Lyberth-Klausen (KK), Simon Christiansen (SiC), Susanne Christensen 

(SuC), Christel Lund Bøjler (CLB) kiisalu Susanne B. Rasmussen (SR)  

 

Skype Hanne Sparholt Jørgensen (HJ), Henrik Sørensen (HS) aamma Henrik Nielsen (HN)  

 

Peqataasinnaanatik 

nalunaarsimasut 

Aline Mathiassen, Peter Magnussen, Peter Rømer aamma Dorthe Bidstrup, 

 

Ataatsimiinnermi 

aqutsisoq 

Karsten Lyberth-Klausen 

 

Imaqarniliortoq Ole Østergaard Poulsen 

 

 

1. Ataatsimiinnerup ingerlanneqarnera 

 a. Ullormut oqaluuserisassat akuerineri 

Inassuteqaat: ullormut oqaluuserisassat akuerineqassapput  

Oqaaseqaateqanngilaq. 

 

Ullormut oqaluuserisassat akuerineqarput. 

 

2. Ataatsimiinneq kingullermit killiffissiuineq 

 a. Ataatsimiinnermit kingullermit imaqarniliaq 

Ataatsimiinnermi kingullermit killiffissiuinertut siulersuisut aalajangersimapput 

imaqarniliaq kingulleq ullormut oqaluuserisassat, ilanngussat kiisalu aamma siulersuisut 

ataatsimiinnerannut aggersaaneq ilanngullugit nassiunneqassasut.  

 

3. Ilisimatitsissutit 

 a. Siulittaasoq 

KK: Piffissap annerpaartaa Coronamut tunngasimavoq ilinniarnermuunngitsoq. 

Naalakkersuisoqarfik ataatsimeeqatigillattaarsimavara. Qaqortumiissimapput inissiat 

takusarlunikkit. GUX pillugu ilitsersuutinit saqqumiisimanerat ataatsimiinnerit ilaanni 

eqqartorneqarpoq. 

HN: Siulersuisut aalajangiisimapput siumungaaq anguniagassat suussusilerneqarnissaannut 

sammivik ataaseq atorneqassasoq. GUX sammivik alla atorlugu ingerlanissani kissaatigaa. 

Apeqqulli tassaalerpoq kina aalajangiisinnaanermut pisinnaatitaanersoq. 

Maannamuugallaq EUD kisiat siulersuisut aalajangiisinnaatitaaffigivaat, ilaatigullu GUX-imi 

aalajangiunneqartut aningaasatigut kingunerluuteqarsinnaasarput piffissap ingerlanerani 

aatsaat ersilersartunik. 

KK:  

Assersuutigalugu oqaatigaarput umiartornermut ingerlavissaq kissaatigalutigu, illuanilli 

GUX titartaanermut ilusilersuinermillu ingerlavissamik kissaateqarluni. Tamanna pillugu 

Lotte Kjær-imit uterfigineqarsimanngilagut. 

Takornariaqarnertaaq pillugu misissuititsisimavugut Henrik peqatigalugu, taakkununngali 

tapersersuisartunit annernit suli akineqarsimanata. Assersuutigalugu akunnittarfiit annerit 

tusaaneqarnissaat qulakkeersimasussaavarput. 



2 

 

HN: Anguniagassanut pilersaarummut missingersuummik sanassaagut tapersersuisartunut 

assigiinngitsunik nassiussassamik. 

KK: Takornariaqarnermi ilinniartitaanermut atatillugu (ilinniakkanut tamanut atuuppoq) 

GE-mi ilaasortanut nassiussiniarsimagaluarpunga, taamaattorli nalunaarutigineqarpoq 

aningaasanit sipaarniuteqarfigisinnaasatta Naalakkersuisoqarfimmut 

nalunaarutigissagigut. Tamanna pillugu nassiussinngiinnarsimavunga ilinniakkanik nutaanik 

ineriartortitsinissamut aningaasaqanngeriataarsinnaammat.  

 

b. Sulisut sinniisaat 

SR: Oqaaseqaateqanngilaq. 

  

c. Ilinniartut sinniisaat 

Aline-mit meeqqaminit napparsimasoortumit (CLB): Ataatsimiinnermit kingullermit 

killiffissiuinermit Alyone maanna elevråd-imi attaveqarfissatut inissippoq. Corona 

pilersinnagu ataatsimiinnerit pingasut ingerlanneqarsimapput, taassumali kingorna 

Coronap kingunerisaani ataatsimiinnerit ingerlanneqarsimanatik.  

HN: Elevråd-imi maanna suliniutinik ingerlasoqanngikkallarpoq. 

HJ: Ilumut corona peqqutaava elevrådimi ilaasortat suliniannginnerannut? 

HN: Naamik, ataatsimut isigalugu taamaappoq. 

 

4. Aqutsisunit nalunaarutit aningaasatigullu killiffissiuinerit 

 a. CAK-mut 2020-imi ukiumi qaammatit pingasut siulliitt killiffigisap akuersissutigineqarnera 

aqutsisuniillu nalunaarutit 

CAK-mut 2020-imi ukiumi qaammatit pingasut siulliit aqutsisunit nalunaarutit. 

Ilanngussaq 4.a.1. Inassuteqaat pillugu nalunaarut 

Ilanngussaq 4.a.2.  CAK-mut 2020-imi ukiumi qaammatit pingasut siulliit pillugit aqutsisunit 

nalunaarutit 

Inassuteqaat: 2020-imi ukiumi qaammatit pingasut siulliit pillugit aqutsisunit nalunaarutit 

akuerineqassapput. 

HN:  

Ukiumi qaammatit pingasut siulliit ingerlareersimalertulli coronap 

ajornartorsiutigineqalernera aallartippoq. GUX immikkoortortaqarfiani 

unamminartoqarsimavoq…. Atuarfiup pisortaaniit Corona ilutigalugu misilitsinnerit 
ingerlanneqarniarnissaanut kipiluttunartorsiorneq ilutigalugu naalliunnartorsiorsimavugut. 

Naalakkersuisoqarfimmit qisuariaateqarnissat tapersersuinissallu arriittupilussuusimapput 

kingusillutillu. Atuarfiup ataatsimut corona eqqarsaatigalugu malittarisassat 

ujartorsimavai. Naalakkersuisoqarfimmit nalunaarutigineqarpoq taakku namminneq 

qaammaasaqarfiginnamikkit nammineq atuarfiup suliarissagai taakkua. Imak paasillugu 

qitiusumik ataatsimut isigalugu aqunneqanngilaq. Ilinniartut atuariartornissaat 

ajornatorsiutigisimavarput. Ilinniartut siusinaartumik angerlartinnissaat 

inerteqqutaalersimavoq. Atuarfiit ilaasa tamanna ingerlassimavaat. Uagulli 

ilinniartuuteqarsimavugut qaammat ataaseq maaniiginnaqquneqartunik. 

Peter Rømer ullumi ataatsimiinnermi peqataanngilaq misilitsinnernut teknikkikkut 

ikiuunnini peqqutigalugu.  

Corona eqqarsaatigalugu pisumi ilinniarnertuunngorniarfipput 

ingerlaannarsimasinnaagaluarpoq. Ajornartorsiutigisagut inuussutissarsiuteqarnermi 

ilinniarnernut tunnganerusimapput, matumani ilinniartut nittartakkakkut ilinniarnerminnik 

ingerlatsisinnaanissamut atortorissaarutinik amigaateqarsimagamik.  

GUX-imi misilitsinnerit fagprøvellu ingerlapput. Malittarisassaqarpugut, taamaakkaluartorli 

ulluinnagut ingerlapput. Aallaqqaammut ilinniartitsisut arlallit annilaangasimapput, 

taakkunanilu arlallit aamma corona tunillaassuutilissagaluarpat aarlerinartumiissimallutik, 

maannali suna tamarmik eqqissisimanarneruleqqissimavoq. 

KK: Ilinniartut Majoriamukaannartarsinnaannginnamik nittartakkamullu iserlutik? 

HN: Takkussimasut affai iluamik suli isersinnaasimanngillat. Suliffimmiluunniit 

misiliiffimminni iluamik nittartakkamut isersinnaasimanngillat. 

KK: Majoriami nittartakkamut isertoqarsinnaasimannginnera ilumoorsinnaanngilaq. 

Naalakkersuisoqarfik aperissavara.  

SuC: Aningaasaliissutit pisinnaasimavisigit?  

HN: Aap, taakku pissusissaasut pisimavagut. 

 

Ukiup affaanut siullermut aqutsisut nalunaarutaat akuerineqarput. 

 

 b. NiNuuk-imut 2020 ukiumi qaammatit pingasut siulliit killiffissiunneqarnerisa aqutsisunillu 

nalunaarutit akuersissutigineqarnerat. 

NiNuuk-imut 2020-imi ukiumi qaammatit pingasut siulliit aqutsisunit nalunaarutit 

Ilanngussaq 4.a.1. Inassuteqaat pillugu nalunaarut 

Ilanngussaq 4.a.2.  NiNuuk-imut 2020-imi ukiumi qaammatit pingasut siulliit pillugit 

aqutsisunit nalunaarutit 

Inassuteqaat: 2020-imi ukiumi qaammatit pingasut siulliit pillugit aqutsisunit nalunaarutit 

akuerineqassapput. 

Coronami pisoq aallartimmat NiNuuk tamarmi matusimavoq. Arlaleria 

ilinniartuuteqarsimavugut 5-6 apuuffissaminnut apuussinnaasimanngitsut. 

Naalakkersuisoqarfimmit attavigineqarsimapput Coronap allattoqarfia aqqutigalugu 

angerlarnissaminnut akuersissuteqaammik qinnuteqaateqarsinnaasut, tamannali 

ingerlateqqinneqarsimanngilaq ilinniartullu aaqqiissutit tamassuma malinnissaanik 

aalajangiussaqarsimagaangata angalaneq tamarmik atuunneq ajorpoq 

aningaasartuutissallu allat matussuserneqarsinnaasimanatit – soorlu akunnittarfinni 

unnuineq. Tamanna tunngavigalugu ilinniartut arlallit unittooqqasimapput uagullu 

suliassaateqarsimavugut ajornartorsiutillu aaqqiivigisariaqarsimasat. 

Qarasaasianut iserniarneq ajornartorsiutaasimavoq. Maani illoqarfimmi ilinniartut 

ineqarfianni internet-eqanngilaq. Ilinniartut tamaasa attavigisaqattaarsimavagut, 

paasiniarlugu kikkut internetimut attaveqarnersut kikkullu peqannginnersut. Ullut 14-it 

missaani tamanna ingerlassimavarpput. Påskersimatsiartoq paasitinneqarpugut ilinniartut 

internetimut attaveqanngitsut modemimik attarsisinnaasut, taannalu atorlugu 

internetimut attaveqalersinnaallutik.  

Tallimanngormat tamatta ilisimatinneqarpugut periarfissaq tamanna 

atuutsinneqarunnaarsimasoq ilinniartullu modemimik attarsisimasut utertitsissasut. 

Tamatumunnga atatillugu atuarfiup tungaaniit Naalakkersuisoqarfimmut ilinniartut inaanni 

internetimut attaviliisoqarnissaa sakkortuumik innersuussutigisimavarput. 

Qaammat ataaseq affarlu qaangiummat Ilinniarnermut atatillugu angalanermut 

ataatsimiisitaliaq annikillisinneqarpoq, taakkulu angalanermut aaqqissuussinerit il. il. 

isumagisaraat. Tamanna pillugu Coronap allattoqarfianiik URU 1, 2 aamma 3 

annikillisinneqarsimapput. UTU 1-imi uanga issiavunga, taakkulu branche atuarnerup, 

Ilisimatusarfiup GUX-illu iluaniipput. Angalanerit uagutsinnut attuumassuteqartut 

misissorluaqqissaarnissaat pisussaaffigaarput. Qujanartumik Michael Kristensen (KNII) 

allatsitut inississimavoq. 

Juunip 15-ianiik ataatsimiisitaliamut ataatsimiititaliaq taamaatinneqassaaq, 

taamaakkaluartorli coronamut atatillugu sukaterisoqaqqissagaluarpat 

pilersinneqaqqissinnaalluni. 

SR: Aqutsisut nalunaarutaasa kingorna Henrik-p MTU eqqaasimavaa? 

CLB: Coronap pititsinerani NiNuukimi MTU aammalu suliniutit allat tamarmik 

unilluinnarsimapput. 2020-mi qaammatit pingasut siulliit aningaasaliissutit tiguniarneri 

ajornartorsiutaapput. Aningaasat pissarsiarinngikkutsigit ukiup affaata tullianut Juulillu 

aallaqqaataaniit aningaasassaqarnavianngilagut. Aningaasaliissutit februarip qeqqani 

nakkartariaqarput – nukingertumik ikineqarlutik (aconto) Naalakkersuisoqarfiup ukiup 

ingerlaneranut pilersaarutaa malillugu, tamannali pisimanngilaq. Juunip 20-iani 

aningaasanut allannguutit ikineqassapput. Aningaasanik sunnguamilluunniit 

tigusaqarsimanngilagut. 13 millionit amigaatigaagt. Tunngaviusumik 

aningaasaliissutaasimasut amigartoorutaasinnaasunullut pisinnaatitaaffigisagut tamarmik 

atorneqarsimapputtaaq maannamut. 

KK: Naalakkersuisoqarfimmut allagaqartariaqarpugut atuarfik matussasoq aningaasat 

tigunngikkutsigit. 

CLB: Neriorsorneqarnikuunngilagut. Taamaallaat aningaasaqarnermut ataatsimiititaliamit 

akuersissutigineqassamaartoq ilisimatinneqarpugut. BA 1,3 million kr-it pallillugit 

naligitinneqarpoq, taamaakkaluartoq aningaasaliissutit tunuarsimaassutigineqarput. 

Atuarfik marloriarluni nukingisaarisimavoq, kingullermi maajimi siulittaasoqarfiup 

ataatsimiinnissaa sioqqutilaarlugu. 

 

Pitsaanerutissavara siulersuisut aningaasat amigaataasut pillugit Naalakkersuisoqarfimmut 

saaffiginnippat. 

KK: MTU aammalu ETU atuarfimmi ingerlanneqarsimasut killiffissiorusuppakka. Henrik 

allapputit taamaasiorusullusi. 

Siunnersuutigerusuppara siulersuisut ataatsimiinnissaasa tullianut atuarfiit 3-4 

suliniutigisassaminnik ETU-mut MTU-mullu tunngasunit saqqummiussissasut. 

CLB: ETU-mik nalilersuineq ingerlanneqarsimavoq maannalu apeqquteqaatit ilai 

atorneqarsimasut misissuataarneqarlutik, matumani akissutigineqarsimasut ilai 

naapertuutinngimmata. Tamanna pillugu ukiamut ingerlanneqartussamut apeqqutit 

allanngortinneqarsimapput. 

SuC: Isumaqarpunga Ennovap tamakkiisumik paasissutissiisimannginnera assut 

uggornartoq. 

CLB: Ennova utoqqatsersimavoq akisussaaffillu tigullugu. Atuarfiit ilai piffissaritinneqartoq 

kingulleq eqqorlugu akissuteqarsimanngillat. Apeqqutinut immersugassaq nutaaq 

akuerineqarpoq. Maanna ukiamut septembarip qeqqani misissuinermi atorneqarnissaanut 

piareersimalerpoq. Atuarfiit tamarmik misissuinermut uunga ukiuni pingasuni 

pituttorsimapput. Piffissaq qanillippat ilinniarfiit tamarmik peqataaginnarnissaat 

pisariaqqarnersoq qaqilertorneqassaaq, imaluunniit ilaasa tunuarnissaq kissaatigineraat. 

SiC: Taakku 30%-ii akisimasut taakkuusinnaapput allanngortitserusuttoq sinnerilu 

akissuteqarsimanngitsut ersiuteqarsimasinnaapput ilinniarnerup ingerlarnganik 

naammaginnittutut. 3-4 suliniuteqarfiit naammaginartissinnaavakka. 

CLB: Misissuinermi siammasissumik akisinnaanissamut periarfissat arlallit 

saqqummiunneqarsimapput. Assersuutigalugu maanna allannguutissanut siunnersuutit 

aalajangersimasut allanneqarsinnaanngorsimapput.  

HJ: 380 qinnuteqartut amerlassusaat naammaginarpa? 



5 

 

CLB: Aap taamaappoq. Siornatigut AU-mut toqqaannarnerusumik pisoqarsinnaanikuuvoq, 

maannali qinnuteqartikkusutut annikinninngorsimallutik. Matumani appariaatigisimasaq 

ernummatigineqartumiit annikinneruvoq. Tigutinnissamut piumasaqaatigineqartut 

atuutsinneqaannassapput. Neriuutigineqartoq tassaavoq, ilinniakkamik aallartitsisut 

naammassinnissinnaanissaminnut piareersimanerussasut.  

Siulersuisut ataatsimiinnissaannut tullermut atuarfiit ETU aamma MTU pillugu suliniutinik 

3-4 saqqummiussinissaat aalajangerneqarpoq. 

2020 ukiup affaanut siullermut aqutsisut nalunaarutaat akuerineqarpoq. 

 

5. Aalajangiiffissat 

 a. Suliniutinut/suliassanut nukingertunut Coronamut atatillugu Naalakkersuisoqarfimmit 

siulittaasoqarfimmut pisinnaatitsissut 

Ataavartumik Coronamut atatillugu suliniutinik/suliassanik takkuttoqartarpoq, matumani 

ilinngullugu aningaasaqarnikkut atuarfimmut kingunerluutaasinnaasut 

aalajangiiffiginissaat. 

Inassuteqaat: Siulittaasoqarfimmut pisinnaatitaaffiup tunniunneqarnissaa 

KK: Coronap atugaanerani uanga atuarfiilluunniit aqutsisui nalunaarfigineqartasimapput 

aalajangiisoqartarsimavorlu. Tamanna pillugu pitsaasumik suleriuseqarnissarput 

anguniarlugu siulersuisunit taakkuninnga aalajangiisarnerput ajorineqannginnera 

qulakkeerusuppara. Siulersuisut sinnerlugit aalajangiisussaatitaaneq tigunianngilarput, 

Coronamulli atatillugu suliassat nukingertumik aalajangiiffissat isumagineqartarnissaat 

pisariaqartipparput.  

SuC: Isumaqarpunga ajunngittoq, kingorna aalajangiineq pillugu 

nalunaarfigineqalaaginnartarumaarpugut. 

CLB: 2019 suli inernilersimanngilarput systemitsinnilu innersuunneqartut takullugu 

atuarfiup aningaasaqarnerata inissisimanera ernumagilersinnaavara. 

Naatsorsueqqissaartunut tamanna qanittumi ingerlatissavara. Ukioq kingullermit 

illikartinneqarsimasut LAK-imut illuiliamilu aappaluttumi allanngortiterinissamut 

amigartoorutit matussuserneqarsinnaassapput. 

 

Siulittaasoqarfiup ataatsimiinneranit imaqarniliat aammalu inassuteqaatinut nalunaarutit 

siulersuisunut nassiunneqarnissaat aalajangiunneqarpoq. 

 

Pisinnaatitsissumut inassuteqaat siulersuisunit akuerineqarpoq. 

 

 b. EA-mut ataatsimiititaliarsuarmi siulittaasoqarfiup suliaanut atatillugu pisinnaatitsissut 

Suleqatigiit eqimattat siulersuisunut Naalakkersuisoqarfimmilu qulliunerusunut 

ilisimatitsinissaat kingusinnerpaamik september/oktober pissaaq, kiisalu aamma 

aalajangiussassat 1. februar 2021-iutinnagu naammassereersimaneqarlutik 

tunniunneqassapput. 

Inassuteqaat: Siulittaasoqarfimmut pisinnaatitsissut tunniunneqassaaq 

KK: Pisinnaatitsissut EA-mut ataatsimiititaliarsuarmut attuumassuteqarpoq.CLB uangalu 

ippassaq mailimik nassinneqarpugut, matumani pilersaarutigineqareersoq 

ingerlanneqarsinnaanngitsoq. Inatsisiliuutit aatsaat 2022 upernaakkut 



6 

 

sanilliunneqarsinnaanissaat naatsorsuutigineqarpoq, taamaasilluni aatsaat august 2022 

aallartinneqarsinnaassalluni pilersaarutaagaluartumik 2021 august-imiunngitsoq. 

Ataatsimiitiliap aggersaaneq ilanngullugu nassiussisimavoq (”pkt. 5.b. Bilag – 

Akuerisassatut – Nuummi erhvervsakademi nuummi pilersinneqarnissaanut 

ataatsimiititaliarsuaq”) 
CLB: Periuserineqartut kinguaattoorsimavoq aammalu Corona takkulluni. Qaammat 

ataaseq matuma siorna Ingrid-ip nukingisaarineratigut sukkasuumik 

suliaqartoqaqqusisimavoq, taamaakkaluartorli ippassaq mail killiffissiuinermut tunngasut 

tigusimavarput. Assorsuaq taanna ersernerluppoq, paasiuminaalluni qaqugu 

akuersisoqarnissaa naatsorsuutigissaneripput. 

SR: Siulersuisut suna kissaatigaat? 

KK: Kikkut eqimattani suliniaqatigiinni peqataanersut ilanngussami allaqqavoq. Qanoq 

isikkoqarumaarnera qanorlu akeqassanersoq eqqarsaatigaara? Imm. 3 

piareersimaffigisorinngilara. 

Immikkoortut ataasiakkaat oqaaseqarfigisinnaavakka. 

1. Tassaniippoq, taamatullu aamma Naalakkersuisoqarfik isumaqarpoq. 

2. Atuarfeqarfiussaaq nammineq pigineqartoq imaluunniit pisortat ataanni 

atuarfeqarfik namminersortoq. Ullumikkut pisortat ataanni atuarfeqarfiuvugut 

namminersortoq. 

Isumaqarpunga nammineerluta aalajangiisinnaasariaqartugut. 

CLB: Nammineq piginnittuugutta tamanna campus suliniummut iluaqutaassaaq, 

taamaasillugu avataaniit tapiiffigineqarnissamut qinnuteqarsinnaassalluta. Pisortat 

ataanni atuarfeqarfinngussagutta namminersortoq neriuppunga atavaaniit 

tapiiffigineqarsinnaanissatsinnut qinnuteqarsinnaatitaassalluta. 

3. Tamanna eqqarsaatigisimanngilara. 

3.a Siulersuisoqarpugut nammineq piginnittunngussagaluarutta imaluunniit 

atuarfeqarfittut namminersulissagaluarutta. 

3.b Taamaasa pisinnaagutsigit pitsaassaaq 

3.c Imm. 2 matumani apeqqutaavoq, toqqammaviusumik isumaqatigiissutit 

malissavagut. Nammineq piginnittunngussagutta allanik periarfissaqassaaq. 

3.d Tamanna periarfissinneqassaaq inatsimmi aammalu ilinniartut sinniisaat 

pigisariaqarpagut 

4.   Siulersuisutut aammalu erhvervsakademitut isigissavarput, imaluunniit 

aturfeqassaagut siulersuisullu marluk. Siumut isigigutta tamanna qanoq 

pilersaarutigivarput? 2010-imi eqqartorsimavarput pisortat ataanni 

namminersortumik atuarfeqarfinngoratta. Una immikkoortoq siunnersuutigaara 

siulersuisut aalajangeereernerannut kinguartissagipput.  

SR: Isumaqarpunga tamanna isumatusaarnerusoq. 

KK: Imm. 1 aamma 2 eqqarsaatersuuteqarfigisimavara. Imm. 3-imi 

aaqqissuussaaneq isummerfigerusunngilara – utaqqineq siulersuisullu 

peqataatillugit. 

4.a Ilinniarnerit akuersissutigineri – tamanna aalajangiiffigerusussinnaavara 

siulersuisut apereqqaanngikkaluarlugit. Taamaakkaluaq suliniaqatigiit eqimattat 

iluini kissaatigut saqqummiussinnaarusuppakka. Taakku tamarmik soorunami 

siulersuisunut naggataatigut akuerisassanngorlugit ingerlatinneqassapput. 

4.c Ineriartortitsinermut isumaqatigiissut. Tamanna CLB uangalu 

aalajangiiffigisinnaavarput. Inerniliinermi isumaqatigiissuteqarnerminngaanniit 

ineriartortitsinermut isumaqatigiissummut nuukkusuppugut. 

CLB: Tamanna branche-ilinniagaqarnermi ataatsimiinnermi oktoberimi pisussami 

qaqilertorneqassaaq, matumani Naalakkersuisoqarfik peqatigalugu aamma 

eqqartorneqassalluni. 

SR: Taakku ilai aqutsinermi ilusissaq malillugu immini ilusiligaariissanerput? 

KK: Piumasaqarfigisinnaavaatigut, naak assersuutigalugu nammineq 

piginnittuugaluarluta, taamaattumik arlaannaani taakku atorneqarsinnaapput. 

KK tamanna pillugu akisussaaffimmik tiguserusuppoq. 

5. Pitsaassutsimik aqutsineq ataatsimiititaliamiippoq, soorlu KK aamma CLB tassani 

ilaareersut. 

5.a Neqeroorusiortitsineq aamma aalajangiiffigisinnaavara. 

5.d Ilisimatusarnerit ingerlatissanngilagut, taamaattorlu ilisimatusarnermut 

arlaatigut attuumassutilimmik periuseqassaagut, taamaasilluta ineriartornermi 

siulliit ilaanniissinnaaniassagatta. Erhversakademi-t tamarmi puljenut 

ataatsimoortunut aningaasanik ikisisarnissaat kissaatiginarpoq. 

Taarsiullugu ilisimasanut illorsuarmi sanasuugutta soorlu LAK ilisimatusarfik 

suleqatigalugu, tassani ph.d.-liortut suliaq pillugu ilisimasaat uagutsinnut 

attuumassuteqalersillugit. 

6. Sinaakkutit nutaat….  
7. Aningaasaqarnikkut missingersuutit kingulliit – Naalakkersuisoqarfik peqatigalugu 

– taamatut isikkoqassapput, taamaasilluni imak akeqassapput…. 
KK: Piffissalersuut piaarnerpaamik. Aasartinnagu ataatsimiittariaqarpugut. 

 

Pisinnaatitsissummut inassuteqaat siulersuisunit akuerineqarpoq. 

 

 c. Naalakkersuisoqarfimmut ukiumut pilersaarutit nalunaarsorneri kiisalu aamma 

inerniliussanut isumaqatigiissutit NiNuuk-imut aammalu CAK-imut 2021-2024 

akuerineqasrnissaat  

Ilanngussaq 5.a. Naalakkersuisoqarfimmut ukiumut pilersaarut 

Ilanngussaq 5.b. CAK-imut Inerniliussanut isumaqatigiissut 2021-2024 

Ilanngussaq 5.c. NiNuuk-imut Inerniliussanut isumaqatigiissut 2021-2024 

 

Inassuteqaat: CAK-imut aammalu NiNuuk-imut inerniliussanut isumaqatigiissutit 

akuerineqarnissaat 

5.a. CLB: KNII maanna ukiuni arlalialunni suliap pillugit kiisalu aamma aningaasaqarneq 

pillugu ukiumut pilersaarutit kattunneqarnissaat qinnutigisarsimavaa. Atuarfiit brache-

ilinniagaqarfinnit ataatsimut tamanna kissaatigineqarsimavoq. Tamanna 

kipiluttunarsimavoq Naalakkersuisoqarfiup iluani immikkoortortaqarfiit taakku marluk 

oqaloqatigiissimanngimmata, maannali iluatsissimavoq ataatsimoortumillu maanna 

ikiumut pilersaarusiaq pigilerneqarsimalluni.  

5.b. HN: Missingiut nr. 1 siulersuisut ataatsimiinneranni kingullermi suliarisimavarput. 

Ukiuni arlaqartuni massakkut taanna suliarisimavarput. Maanna immikkoortut 

pingasuupput. 

TNI Flex-imut nalilersuutit septemberimi ataatsimiinnissamut kinguartinneqarput. 

GUX aamma takornariaqarnikkut ilinniakkanik ineriartortitsineq. Siulersuisut 

eqqarsaatigalugit GUX sumiitsinneqarpa? Kina aalajangiisuaa – tamanna ukiuni arlalinni 

eqqartorneqarpoq? 

Takornariaqarnermut ilinniakkat – tamanna ukiumi ataatsimi ingerlariuseqarnissamut 

allanngortinneqarnissaa kissaatiginarpoq KK-mullu nassiunneqarsimalluni + 

Naalakkersuisoqarfik allallu. Tassanngaanniillu siulersuisunut akuerisassanngorlugu 

nassiunneqassaaq. 

Takornarissanik angallassinermi ilinniagaqarneq. Sisimiut. 

Serviceøkonom. Randers Erhversakademi suleqatigisimavarput taakkulu martsip 

aallartilaarnerani allassimapput suleqatigiinneq taamaatillugu, eqqortumik 

paasinnissimanera tamanna pillugu uppernarsarneqalaassaaq. Taamaattumik 

studieordning nutaaq sanasariaqassavarput, Randers-imut innersuussinerit tamarmi 

piiarneqassallutik. 

Immikkoortoq 4: Assigiinngitsunik imalik. Annerusumik ilisimatitsineruppoq. 

Merit-inut tunngatillugu eqaannerusumik suleriuseqarnissaq kissaatigaarput. Kissaat 

taanna Naalakkersuisoqarfimmiissimavoq maanna ukiuni pingasuni. Immikkoortoq 

uagutsinnut tunngassuteqarpallaanngikkaluarpoq. Naalakkersuisoqarfiup ilinniarnermut 

aaqqissuisoqarfiani inissisimavoq. Nalunaarusiamit peerneqassaaq.  

Immikkoortoq 5: GUX-imut aaqqissuussaaneq. Sanaartornikkut allanngortiterineq 

suliarineqarsimalerpoq. Naalakkersuisoqarfimmit oqaatigineqarsimavoq 180.000kr-t 

pissarsiarisinnaagigut. Taamaattumillu uanga nalunaarutigisimavara suliniutinut 

tamakkiisumik aningaasartalersorneqarsinnaanngitsunut naameertariaqarsimanerput. 

GUX-ip toqqammaviusumik ingerlaatsit allanngortinneqarnissaa maanna ukiuni arlalinni 

suliniutigisimavaa, maannalu ateqarpoq 1. semester, ukiullu affaanik sivisussuseqarluni. 

Ilinniarfiit imminnut innersuunneq ajorput, iluminnili suliakkersuineq atortarlugu.  

Immikkoortoq 6: Soorlu KK tamanna pillugu eqqartueqatigisimagiga. Sanaartornikkut 

suliniut. Stinus-ip aaqqissuusseqqinnermut atatillugu suliamik ulapputeqarsimanera 

uagutsinnut kipiluttunartitsisimavoq, maannali sanaartornikkut suliniutit 

piffissaqarfiginerulersimavagut.  

KK: Anguniagassanut pilersaaruteqarpugut…. – uku suliniutigiqarsinnaasut allat, 

uteqattaariinnalinnginnerpugut siulersuisut ataatsimiinneri tamaasa? 

Iliuuseqarfiginiarparput imaluunniit siulersuisut ataatsimiinneri tamaasa 

eqqartortuaannarniarparput? 

SuC: Siusinnerusukkut isumaqatigiissutip pappiaranngorlugu suliarinissaa 

eqqartornikuuarput. 

Atuareernikuuarput, immaqa taava atuaqqissallugu pisariaqarpallaanngilaq.  

KK: Utikajaartumik suliarissallugu ingasappallaarnerpa? Suliassat arlaannaalluunniit 

ingerlatsinermi suliassanngortinneqarnikuuppat- imaluunniit ataavartumik suliniutaava?  

SuC: Ilinniarfiit aqutsisui ataasiakkaat matumani ilisimatitsinissaminnut imaluunniit naamik 

aalajangiisuussannginnamik? 

Afsnit 6: 

HN: Karl Heilmann maanna Naalakkersuisoqarfimmi allami issiasoq peqatigalugu 

ataatsimiinneq, aammattaaq sulisoqarnermi aqutsisoqarfimmiik alla peqataassaaq. 

Arlalitsigut immikkut takkuttarput. Illup iluani aserfallatsaaliuinermut Heilmannip 

tigummivai, aserfallatsaaliuinermut atugassat allat oqaluffeqarfinnit 

atorneqareersimapput, tamanna arlaannit ilisimatitsissutigineqarsimavoq. Tamaasa 

allaffigisimavakka, akisussaaffeqarfiit sumiinnersut qulakkeerumallugu….  
KK: Nutaarsiassanik pisimanngilagut, taamaattumik illup iluani aserfallatsaaliuinerit 

ilissinniipput suliassallu allat sinneri Naalakkersuisoqarfimmiillutik. 

HN: Takussutissiaq siulleq illuliatsinnut tamanut takussutissiisuuvoq. Ilulianik 

amerlasoorpassuarnik peqarpugut, taakkunani aamma tigummiinnassallugit 

atorsinnaalluartut. 

Takussutissiap tulliani nutarterneqartussatut suliniutit qanoq amerlassusaannik 

takussutissiivoq. Taakkunani illup iluani aserfallatsaaliinissamut suliassat 

annertungaatsiarput. 

Nutartigassanut suliniutit aqunniarnissaat ajornakusoortorujussuuvoq. Ilinniartut 

ineqarfiinik sanaartorneq aamma nakkutigivarput ukiut marluk matuma siorna 

aallartissimasussaagaluartoq. Aserfallatsaaliuinermut pilersaarummik sanasimavugut, 

tassanilu aamma eqqartorsimallutigu ineqarfiit aappaluttut isaterneqarsinnaanerat 

nutaanillu sanaartortoqarsinnaasoq taarsiullugu. 

5.c. CLB: immikkoortoq 1-imut atatillugu ilassuteqaatiminninnguit, Finansøkonom-itut 

ilinniarneq – Naalakkersuisoqarfimmut inaarutaasumik akuerineqarnissaanut 

nassiunneqarsimavoq. Kissaatigaarput aningaasaqarnermut inatsimmi ilaalissasoq, 

taamaasilluni aggustusi 2021-imi aallartissinnaaniassagatta. 

Immikkortoq 4. JUSA-mut atatillugu siullertut naatsersueqqissaarneq ingerlatissavarput 

DK-mut merit-iliissutaasinnaanngorlugu, taassumalu saniatigut allaffissornikkut 

aningaasaqarnikkut aqutsisut ilinniarneq eqqarsaatigeqqinneqassaaq.  

KK: Isumaqarpunga sanaartornermut tunngasortaa immikkoortoq 7-ip ataanut 

iliinnarsinnaagipput. 

CLB: Taamaaliussaanga. 

 

CAK aamma NiNuuk-mut inerniliinermi isumaqatigiissut siulersuisunit akuerineqarpoq 

 

6.     Suliat immikkoortui 

 a. CAK-mut Coronamut atatillugu upalungaarsimanissamut ajornartoornermilu 

aqutsinissamut pilersaarut 

Ilanngussaq 7.a. CAK-mut upalungaarsimanissamut pilersaarut 

Ilanngussaq 7.b. CAK-mut ajornartoornermi atutsinissamut allagaqaat 

 

Inassuteqaat: upalungaarsimanissamut ajornartoornermilu aqutsinissamut pilersaarutip 

akuerineqarnissaanut inassuteqaat 

 

SuC: Annertoorujussuuvoq. 

KK: CAK-mut COVID pillugu upalungaarsimanissamut pilersaarut – Uanga killiffissiuinermut 

ilisimatitsissutitut paasivara, matumani suut iliuuseqarfigineqarsimanerinut 

takussutissatut. Upalungaarsimanissamut pilersaarutinngorlugu 

allanneqartariaqarluarpoq. 

HJ: Suliniutit suut naggasiutigalugu inerneritikkusutamut aallartinneqarsimappat? 

Assersuutigalugu ilinniartut onlinemik ilinniarsinnaanissaannut.  

HN: Ilinniartut amerlanerpaartaat internetimut attaveqarput, taamaakkaluartoq ilinniartut 

inaanni arlallit avillugu isertaateqarput. Ilinniarfiit ilaanni tamarmik qarasaasiaqarput 

interneteqarlutillu, ilinniarfiillu ilaanni tamapajaamik soqaratik. Amigaatilinnut 

atukkiussinnaasatsinnik peqarpugut.  

 

Siulersuisut ataatsimiinnissaannut tullermut COVID pillugu upalungaarsimanissamut 

pilersaarutip iluamik allanneqarnissaa siulersuisut aalajangiuppaat. 

 

 b.  NiNuuk-mut Corona pillugu upalungaarsimanissamut pilersaarut aammalu ajutoornermi 

aqutsinissamut pilersaarut 

Ilanngussaq 7.a. NiNuuk-imut upalungaarsimanissamut pilersaarut 

Ilanngussaq 7.b. NiNuuk-mut ajutoornermi aqutsinissamut allakkiaq. 

Inassuteqaat: upalungaarsimanissamut ajornartoornermilu aqutsinissamut pilersaarutip 

akuerineqarnissaanut inassuteqaat 

CLB: Coronami pisut takutippaa upalungaarsimaneq pillugu pilersaarutitta 

allanneqarnissaa pisariaqartoq. Pisoqaqqissagaluarpat aqutsinissamut tunngatillugu 

annertunerusumik pisariaqartitsivugut, nakkutilliinermut aammalu sungiusarnernik. 

Upalungaarsimanissamut pilersaarummik sananissatsinnut aallartissimavugut, 

upalungaarsimanermut politikki kiisalu aamma upalungaarsimanermik suliaqartussanik 

toqqaanerit. 

Allakkiap ilai makkua pitsaassutsimut siumungaaq suliaqarnermut pingaarutilittut 

inissisimapput. Aalajangiinermut tassunga isumaqataavisi? 

 

NiNuuk-ip upalungaarsimanermut atatillugu inerniliinermi missingersuutaat siulersuisunit 

akuerineqarput. 

 

7. Siulersuisut ataatsimiinnerannut tullermut sinaakkusersuutit (ulluliussat aamma ukiumut 

pilersaarutit) 

 a. Septemberip 2-ani siulersuisut ataatsimiinnissaasa eqqortorneqarnera 

Ataatsimiinerup onlinekkut imaluunniit ornigulluni ingerlanneqarnissaa suli nalornarpoq, 

tassani Coronamut tunngatillugu angalanissamut periarfissarititaasut 

apeqqutaassammata. 

Inassuteqaat: Septemberimi siulersuisut ataatsimiinnissaasa sinaakkuserneqarnera pillugu 

eqqartuineq 

Siulersuisunit aalajangiunneqarpoq ataatsimiinneq tulleq 2. september 

ingerlanneqassasoq, tamannalu onlinekkut aamma ingerlanneqarumaartoq. 

Siulersuisunit aalajangiunneqarpoq anguniagassat pillugit ullut ingerlanneqartussat 

november/decemberimut nuutsinneqassasut. Siunnersorti peqatigalugu ullut suut 

pitsaanerunissaat aalajangerneqassaaq (CLB) 

 

8. Siulersuisut aalajangiussaat pillugu attaveqaqatigiinneq 

 a. Ninuuk-imi aningaasaqarneq 

Naalakkersuisoqarfimmut mail nassiunneqassaaq. 

 

 b. Siulittaasoqarfiup imaqarniliaa 

Imaqarniliaq ilanngussat ilanngullugu siulersuisunut nassiunneqassaaq. 

 

9. Allat.  

 a. Branche-ilinniarfiit Naalakkersuisoqarfik peqatigalugu siulittaasoqarfiup ataatsimiinnissaa 

CLB: KNII (Atuarfiit brancheqarfiusut) naliginnaasumik maj-imi ataaserlugu oktoberimi 

ataatsimiinnerit ingerlattarpaat. Maajimi ataatsimiinneq taamaatiinnarneqarpoq 

oktoberimullu nuutsinneqarluni. Naatsorsuutigineqarpoq oktoberimi ataatsimiinnermi 

siulersuisunut ilaasortat ilai peqataassasut. 

KNII-imut siulersuisut seminareqarnissaannut periarfissat oqallisigineqarsimapput, 

oqallinnerit ataatsimut isigalugu tunngavilersuinernik imaqarpugut, matumani ukiumut 

ingerlanneqartartut eqqarsaatigineqarlutik, tamanna Naalakkersuisoqarfimmut 

ingerlateqqinneqassaaq, matumani siulersuisut eqeersimaarnerunissaat 

kissaatigineqarmat. Aasareerpat tamanna eqqartorneqaqqissaaq. 

 b. Ilinniartut sinniisaat 

HJ: Tamat oqartussaaqataanerannut suleriuseq eqqarsaatigalugu ilinniartut sinniisaat 

qanoq peqataatinneqarnerusinnaanera ukkatarineqarpoq. Atuarfiit tamanna pillugu qanoq 

iliuuseqarsinnaappat? Aamma suna pingaaruteqarpa? 

 

Siulersuisut ataatsimiinnissaanni tullermi tamanna immikkoortutut tiguneqassaaq 

 

 c. Inatsisilerituunik misissuititsineq 

KK: Tusarniaassuteqarniarpisi? Imaluunniit uanga kisimi, Henrik S. aammalu atuarfiit 

aqutsisuilu kisimik tigusaqartarpat? Tunngavilersuutitut paasissutissat atuarsinnaavagut 

aammalu naapertuuppalaartumik allaqqapput. Taamaakkaluartoq inerniliussaq immikkut 

sammivinissinnaapput… Taamaasilluni kukkussutigineqartoq arlalinnut 
tutsineqarsinnaavoq inerniliussarlu sumulluunniit aamma tussinnaalluni.  

CLB: Sukumiinerusumik akissutisisoqartoqarsimanngilaq, matumani Siulittaasoqarfik 

piffissaqarsimanngimmat. Taamaattumik piffissaliinissamut atatillugu ilisimasaqanngilagut. 

 

 

 


